
ZAHIRIDDIN MUHAMMAD 
BOBUR HAQIDA ERTAK

Rizayeva Xusniya Ubayevna
Nizomiy nomidagi TDPU Maktabgacha ta’lim pedagogika
va psixologiya kafedra o‘qituvchisi p.f.n. dotsent v.b.

Annotatsiya: Ushbu maqolada maktabgacha yoshdagi bolalarda ertaksevarlikni oshirish, ertaklar orqali bolalarga yax-
shilik to‘g‘risida tarbiya berish namunalari keltirilgan.

Kalit so‘zlar: Maktabgacha ta’lim, tarbiya, halollik, to‘g‘riso‘zlik, yaxshilik, yomonlik.

Abstract: This article presents the examples of children’s education about kindness through fairy tales to increase the 
love of preschool children.

Key words: Pre-school education, education, honesty, honesty, correctness, good, bad.

Аннотация: В данной статье представлены примеры воспитания детей о добре посредством сказок для повы-
шения любви дошкольников.

Ключевые слова: Дошкольное образование, воспитание, честность, честность, правильность, хорошо, плохо.

Bizga ma’lumki, ertaklar bolalar tarbiyasida muhim o‘rin tutadi. Chunki ular bolalarda yomonlik ustidan 
yaxshilik g‘alaba qozonishini, har qanday qiyinchiliklardan keyin farovonlik kelishini, yaxshilik va yomonlikni 
farqlash, turli vaziyatlardan chiqish yo‘llarini ertak qahramonlarning xatti-harakatlaridan o‘rganadilar va ularga 
o‘xshashga harakat qiladilar. 

Maktabgacha ta’lim tashkilotlarida tarbiyachilar bolalarni Zahiriddin Mirzo Bobur bilan tanishtirishda, uning 
bolaligi haqidagi ma’lumotlar kamligi haqida o‘zlarini fikrlarini bildirishadi. Bobur Mirzoning yozgan she’rlari, 
tuyuq va ruboiylaridan hammasi ham bolalar yoshiga mos emas, hikoyalar ham barmoq bilan sanagudek. Shu 
sababli tarbiyachilar umumiy guruh bilan ishlash jarayonlarida Bobur Mirzoning topqirligi, jasurligi, ziyrakligi 
haqidagi ma’lumotlar bilan chegaralanadilar.

Biz Zahiriddin Muhammad Boburni o‘zbek mumtoz adabiyotining yirik vakili, buyuk shoir, tarixchi, geograf, 
davlat arbobi, iste’dodli sarkarda, boburiylar sulolasining asoschisi hamda nihoyat, temuriy shahzoda sifatida 
taniymiz. 

Shahzoda Boburning otasi – Umarshayx Mirzo Farg‘ona viloyatining hokimi bo‘lib, uning xonadoni poytaxt 
Andijonning arki ichida yashar edi. Boburning onasi Qutlug‘ Nigorxonim esa Mo‘g‘uliston xoni va Toshkent 
hokimi bo‘lgan Yunusxonning qizi bo‘lib, o‘qimishli va oqilaligi bilan tanilgan edi. Shahzoda Boburning yoshligi 
Andijonda o‘tgan. U yoshligidanoq maxsus tarbiyachilar, yirik fozilu ulamolar ustozligida harbiy ta’lim, turli ilmlar, 
arab va fors tillarini o‘rganadi, kitoblar o‘qiydi, ilm-fanga, she’riyatga qiziqadi. Shahzoda Boburning ilm olishini 
uning buvisi Eson Davlatbegim nazorat qilib boradi.

Shahzoda Bobur yoshligidanoq to‘g‘ri so‘zligi, atrofidagi insonlarga nisbatan mehribonligi, she’riyatga 
qiziqishi va gullar, jonivorlarnini yaxshi ko‘rishi bilan tanilgan edi. Illo, shahzodaning bu fazilatlari u ulg‘ayib, 
buyuk podsho va davlat arbobiga aylanganidan so‘ng ham saqlanib qoldi.

Bobomiz Mirzo Boburning ezgulikka yo‘naltirilgan tarbiyasi, xalqparvarligi, do‘stlikning qadriga yetishi 
haqida to‘qima ertaklar yozish fikri tug‘ildi. Bu ertaklar orqali bobomiz siymosida bolalarda yaxshilikka intilish, 
atrofga mehr bilan boqish, insonlar va jonivorlarga g‘amxo‘r bo‘lish sifatlarini tarbiyalash bosh maqsad qilib 
olindi. Quyida ushbu ertaklarni havola qilamiz. 

YOMONLIKKA YAXSHILIK
Bor ekanu yo‘q ekan, qadim emas Bobur Mirzo shoh bo‘lgan bir davrda uni yomon ko‘radigan insonlar 

bo‘lgan ekan. Bobur Mirzo o‘zi yosh bo‘lsa-da ularning yomonliklarini ko‘zlaridan, xatti-harakatlaridan bilan 
ekan. Bir kuni kech tushibdi, hamma uyquga ketibdi. Bobur Mirzo ham charchab uxlab qolibdi. Yovuz kishilar 
shu tunda uni o‘ldirmoqchi ekanliklarini tushida ko‘ribdi va uyg‘onib ketibdi. Uyqusi qochib, kimga nima yomonlik 
qilganligini o‘ylabdi. U hayotida hech kimni dilini og‘ritmagan ekan. 

Kattalarni ham, o‘z tengdoshlarini ham doimo hurmat qilib kelganligi uchun yovuz odamlar kimligini 
bilolmabdi. Uxlamasdan, shamni ham yoqmasdan ularni kutibdi. Yovuzlar shoh saroyiga kelib, Bobur Mirzo 
uxlaydigan xonaga kirishibdi. Shunda Bobur Mirzo shamni yoqibdi. Qarshisida esa o‘zining yaqin do‘stlarini 
ko‘ribdi. Shunda Bobur Mirzo do‘stlariga hech narsa bilmaganday iltifot ko‘rsatibdi. Ulardan tundagi tashrifla-
rining ma’nosini so‘rabdi. Do‘stlari dovdirab qolishibdi va nima deyishlarini bilmay turishganda Boburning o‘zi 
ularni xijolatdan chiqaribdi. Bilaman, bugungi darslarimiz anchagina qiyin edi. Sizlar meni tunda uxlamasligimni 
bilgansizlar, shu bois men bilan birga dars qilish uchun kelgansizlar debdi.

Do‘stlari nima deyishni bilmay “Ha, ha shunday”, ‒ deb qo‘ya qolishibdi. Bobur xotirjamlik bilan o‘rnidan 
turibdi, kerakli kitoblarni olib, do‘stlarini yoniga o‘tiribdi. Va ularga bugungi qiyin darslarni o‘zlashtirishda yordam 
beribdi. Lekin u do‘stlari xotirjam emasliklarini sezib turardi. Shu sabab javondan hazrat Navoiyning g‘azallari 
yozilgan kitobni olib, ularga do‘stlik, yaxshilik, insonlarni ko‘ra olmaslik natijalari haqidagi g‘azallaridan o‘qib, 
ma’nosini so‘zlab beribdi. Do‘stlari qilmoqchi bo‘lgan ishlaridan juda uyalibdilar. Shunda Bobur Mirzo ko‘rgan 
tushini do‘stlariga aytib beribdi. Ulardan tushning ma’nosini so‘raganda, do‘stlari o‘z niyatlarini aytib berishibdi. 
Senda hamma narsa saroy, boyliklar, obro‘-e’tibor borligini biz ko‘rolmasdik, senga hasad qilar edik. Shu sabab 
biz seni o‘ldirmoqchi bo‘ldik. Lekin sen bizni yana lol qoldirding. Niyatimiz yomonligini bilsangda, bizga yana 
yaxshilik qilib bilmaganlarimizni o‘rgatding. Sendek do‘sti bor inson xor bo‘lmasligini tushunib yetdik. Bobur 
Mirzo do‘stlarini quchoqlab, ularga iltifotlar ko‘rsatib uylariga kuzatib qo‘yibdi. 

OVDA
Kunlarning birida Bobur o‘z tengdosh do‘stlari bilan qirovul ovlash uchun ovga chiqishibdi. Ular qirovul 

qidirib ancha to‘qayzor ichiga kirib ketishibdi. To‘qaydagi boshqa jonivorlarga ozor bermasliklarini do‘stlariga 
dam-badam tayinlab boribdi. O‘zi ham juda ehtiyotkorlik bilan yurar ekan, ovchilikning ham o‘z qoidalari borligini 
do‘stlariga tushuntirib beribdi. 

Va nihoyat qirg‘ovullar ko‘rina boshlabdi. Do‘stlari bilan ketma-ket ularga kamondan o‘q uza boshlabdilar. 
Do‘stlaridan Alibekning omadi chopmabdi. Bironta qirg‘ovul urolmabdi. Uning xafa bo‘lganini ko‘rgan Mirzo 
Bobur keyingi ovlagan qirg‘ovullarini do‘sti Alibekka beribdi. Do‘sti uning iltifotidan xijolat chekib qirg‘ovullarni 
olmabdi. Shunda Bobur Mirzo do‘stiga: “Men ham ularni senga bermoqchi emasdim, o‘q otganimda ular sen 
tomonga uchib tushdilar. Men bildimki, ular sening nasibang ekan. Shuning uchun ularni senga berayapman” 
‒ debdi. Mirzo Bobur Alibekning oilasi ko‘p bolalali oila bo‘lib, ro‘zg‘orlarida har doim ham yegulik bo‘lmasligini 
bilar ekan.

Va do‘stiga shu yo‘l bilan hadya berishga qaror qilibdi. Alibek do‘stining mehridan, uning tantiligidan xur-

sand bo‘libdi. Do‘stining yelkasini qattiq quchib unga rahmat aytibdi. Mirzo Bobur shunday inson bo‘lgan ekan-
larki, insonlarning ko‘nglida nima kechayotganligini bilib olar ekanlar va insonlarga doimo yaxshilik qilishga 
oshiqar ekanlar.

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Muharrir: Qurbonov Sherzod Ismatillayevich 

2023-yil, noyabr-dekabr, №2–3-son

Manzilimiz: Manzilimiz: Toshkent shahri Yunusobod
tumani 15-mavze 19-uy

“Maktabgacha va maktab ta’limi” 
jurnali

26.06.2023-yildan
O‘zbekiston Respublikasi Prezidenti 
Administratsiyasi huzuridagi Axborot 

va ommaviy kommunikatsiyalar 
agentligi tomonidan №С-5669245 

reyestr raqami tartibi bo‘yicha 
ro‘yxatdan o‘tkazilgan. 

Litsenziya raqami: №095310 

Mazkur jurnalda maqolalar chop etish uchun quyidagi havolalarga 
ilmiy maqola, reklama materiallar yuborishingiz mumkin.

Materiallar va reklamalar pullik asosda chop etiladi.
El.Pochta: sq143235@gmail.com

Bot: @iqtisodiyot_77
Тел.: 93 718 40 07


